
Hansruedi Kong, CEO Postfinance, Rolf Watter, president dal cussegl d’administraziun PostFinance, Susanne Ruoff, CEQ La Posta e

Peter Hasler, president dal cussegl d’administraziun da «La Posta svizra SA» (da san.).

Midadas tar La Posta

PostFinance cun licenza bancara

DA LUCAS DEPLAZES / ANR

M Cun il di dad oz survegn La Posta in
nov vestgi giuridic e sa numna uss «La
Posta svizra SA». PostFinance daventa
ina atgna societad anonima (SA) tenor
il dretg privat. Per ils clients na munta
quai naginas midadas. A la conferenza
da medias dad ier a Berna — en il nov e
maiestus bajetg da PostFinance, gist sper
la PostArena — ha Peter Hasler, il presi-
dent dal cussegl d’administraziun, fatg
attent che la veglia instituziun saja da-
vent dad oz ina societad anonima (SA)
cun ina lescha speziala. PostFinance vegn
giuridicamain separada e retschaiva ina
licenza bancara. Grazia a la nova structu-
ra posseda La Posta en l'avegnir dapli
spazi d’agir ed uschia ina meglra posiziun
per pudair concurrer sin il martga libe-
ralisd. Per ils clients na dat la nova orga-
nisaziun strusch midadas. I provedi-
ment da basa resta il medem sco fin qua.
La Posta vul dentant sorientar anc pli
fitg als novs basegns da la clientella, ha
ditg Susanne Ruoff, 1a scheffa operativa.
La Posta resta 100 pertschient en possess
da la confederaziun. Quella surpiglia
dentant la rolla d’acziunari, senza emet-
ter aczias sco ha fatg Swisscom.

PostFinance: ina banca

PostFinance & uss ina societad anonima
tenor il dretg privat e daventa cun in

agen cussegl d’administraziun indepen-
denta da La Posta. Ella dispona uss d’ina
licenza bancara ed ¢ suttamessa a I'auto-
ritad da surveglianza da las bancas «Fin-
may. Il legislatur ha dentant mess si cha-
vester. PostFinance na po er en l'avegnir
betg accordar credits ipotecars. Talas fa-
tschentas po ella mo far ensemen cun au-
tras bancas.

Con segirs én ils daners
tar PostFinance ?

A DPostFinance han ils trais milliuns
clients confida var 114 milliardas francs.
En connex cun las difficultads da taglia
cun 'America ¢ er vegnida numnada
PostFinance che administrescha intgins
millis clients americans. Quels duain
avair il medem dretg sin las prestaziuns
da PostFinance sco tut ils auters, ha
punctua Hansruedi Kong, il schef opera-
tiv da PostFinance. PostFinance perse-
quiteschia dapi onns la strategia da da-
ners schubers cun tuttas consequenzas.

Tenor ils responsabels da La Posta
n’exista nagin privel da perder ils raps. La
Posta haja adina evita gronds ristgs sin il
martgd internaziunal da finanzas. En
lavegnir ¢ suttamessa PostFinance a la
Finma che surveglia ils affars. Cumbain
che PostFinance & uss ina societad ano-
nima (SA) vala durant tschintg onns la
garanzia limitada dal stadi. Sin funda-
ment da questa situaziun én en mintga

cas garantids 100 000 francs per mintga
client. La basa d’agen chapital ¢ cun 4,7
milliardas francs u 19% bler pli auta che
quella da las bancas chantunalas.

La Posta paja taglia

Cun la liberalisaziun & suttamessa La
Posta a la taglia federala, chantunala e
communala. Ina excepziun fan las brevs
fin 50 grams che én anc suttamessas al
monopol. Sco quai che Hasler ha accen-
tud quinta La Posta per 'onn 2013 cun
22% taglia sin il gudogn, quai che munta
var 200 milliuns francs. Latiers ha La
Posta gia fatg ina cunvegna cun il chan-
tun da Berna e da als ulteriurs chantuns
la pussaivladad da far propostas. La re-
partiziun sin ils chantuns succeda tenor
il ruling fiscal che regla la separaziun in-
terchantunala da taglia.

Il dretg da persunal liberalisa

Ils var 60 000 emploiads da La Posta sur-
vegnan in nov contract collectiv da lavur
che sa basa sin il dretg d’obligaziuns. Il
contract vegn elavura fin 'onn 2015 en-
semen cun las organisaziuns dal persu-
nal. Tenor Hasler duai el prender dapli
resguard sin las circumstanzas regiuna-
las. Ins na possia betg exclauder relascha-
das. La Posta veglia restar vinavant in pa-
trun cun responsabladad sociala e por-
scher bunas cundiziuns da lavur che cor-
respundian a las ulteriuras branschas.

